
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen
eta Berriogoiti.
Maiztasuna: 60 minuturo.
16. Linea- Luzapena Berriogoitira
(asteburuetan)
Maiztasuna: 20-24 minutu.
Ibilbidea: Beriain, Noain, Talluntxe
industrialdea, Cordovilla,
Zaragozako etorbidea, Yanguas y
Miranda, Sarasate pasealekua,
Taconera, Gipuzkoako etorbidea,
Gipuzkoako etorbidea (Berriozar),
Gipuzkoako etorbidea (Aitzoain),
Plazaola industrialdea, Santa Ageda
Aitzoainen, Andrelopa (Berriobeiti)
eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 45
minuturo. Larunbatetan, 60 minuturo.
Igande eta jaiegunetan, 60 minuturo.
Ibilbidea: Iruñeko Udala, Arrotxapea
eta luzapena Artikara (Alde Zaharra).
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta
jaiegunetan: 40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 35 13 35)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
Tel: 948 13 22 07

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
Tel: 948 30 00 07. Ordutegia:
9:00etatik 13:00etara, aurrez
hitzordua eskatuta.

OSASUN ETXEA
Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. Tel: 948 30 31 29. 
Faxa: 948 30 27 31. 
Web: www.berrioplano.es
ayuntamiento@berrioplano.es 

ALBIENTEEN ZERBITZUA
Udaletxeko plaza, 1. Berriobeiti. 
Tel: 618 96 94 55

MARIA DE MAEZTU KULTUR ETXEA
Iturribidea, 1. Artika. Tel: 948 38 32
54 Faxa: 948 38 32 77 
Posta elektronikoa:
cultura@berrioplano.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Ordutegia:
15:00etatik 21:00etara. Tel: 948 38
26 22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti. Tel: 948 30 38 52.
Ordutegia: 9:00etatik 22:00etara
(igerilekuak, 21:30etara).
Larunbateetan, 9:00etatik
20:00etara (igerilekuak, 19:30etara).
Igandeetan 9:00etatik 14:00etara
(igerilekuak, 13:30etara).

ARTIKA KIROL HIRIA
Auzalor 1, Artitika. Tel: 948 80 37 48.
Ordutegia: 9:00etatik 22:00etara
(igerilekuak, 21:30etara).
Larunbateetan, 8:00etatik 21:30etara
(igerilekuak, 21:00etara). Igandeetan
8:00etatik 14:00etara (igerilekuak,
13:30etara).

ERABILERA ANITZEKO ERAIKINA
Ntra. Sra. de la Purificación, 11
Berriobeiti. Jendearendako
zabalik: 8:00etatik 22:00etara

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astelehenetan, 10:00etatik
13:00etara. Iritsi ahala egiten da
harrera. Telefono bidezko harrera
ere bai.

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Tel: 948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Tel: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara.
Deiak: astelehen, astearte,
asteazken eta ostegunetan,
12:00etatik 15:00etara

IZATEZKO BIKOTEAK
Ordutegia: astelehen eta
asteazkenetan, 9:00etatik 14:00etara

Tasak: agiriak egitea eta
izapidetzea. Ziurtagiriak: 2 €. 012-
ren bidez eskatzen diren
ziurtagiriak: doan. Txosten
teknikoen ziurtagiriak: 9,02 €.
Konpultsatzea: 2 €. Fotokopiak: 
DIN A-3: 0,20 €. DIN A-4: 0,10 €

ESKUALDEKO HIRI
GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako

FAMILIA PLANIFIKAZIORAKO ZENTROA
Tel: 948 30 19 07

MENDIALDEA ESKUALDEKO IKASTETXE
PUBLIKOA 
Berriozarko etorbidea, z/g. 948 309469

DERRIGORREZKO BIGARREN
HEZKUNTZAKO INSTITUTUA
Berriozarko etorbidea, z/g.
Tel: 948 30 94 05

BERRIOZARREKO MUSIKA ESKOLA
Oianondoa, 1. Berriozar.
Tel: 948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar. 948 30 08 79
Harrera ordutegia: 9:00etatik
13:00etara.

KONTZEJUAK
KONTZEJU ADMINISTRATZAILEA: 
José Vidal. Harrera ordutegia:
9:00etatik 14:00etara (948 30 31 29)
AITZOAIN: Oronsuspe auzoa, 3.
Kontzejuburua: Teresa Sanz Arroyo
AÑEZKAR: San Andres k/ 6
Kontzejuburua: José Ingelmo García
ARTIKA: San Martzial, 9 (948 38 37 93)
Kontzejuburua: Miren Nekane Ruano.
Administratzailea: Imanol García
BALLARIAIN: San Pedro k/ z/g
Kontzejuburua: José Antonio Gómez
BERRIOGOITI: Santa Eulalia k/ 39
Kontzejuburua: Arturo Belasko
BERRIOBEITI: Kale Nagusia, 2
Kontzejuburua: Francisco Javier Díaz
ELKARTE: Purificación k/, 16
Kontzejuburua: postua bete gabe.
LARRAGETA: San Esteban k/ z/g.
Kontzejuburua: Mª Aurora Mateos
LOTZA: San Joan k/ z/g.
Kontzejuburua: José Ángel Nuin
OTEITZA: San Joan k/ 6.
Kontzejuburua: José María Uribe

PILOTALEKUAK: TASAK
BERRIOBEITI
Gomazko pala, larruzko pala eta
frontenisa (948 30 32 00)
Erroldatuak, kontzejuan jaiotakoak
eta auzokideekin ezkondutakoak: 
10 €/h. Errondatu gabeak: 16 €/h.
Argia: 5 €/h. Ordutegia:
astelehenetik ostiralera: 09:30etatik
21:30etara. Larunbateetan: 09:30etatik
13:30etara. Larunbat arratsaldeetan,
igande eta jaiegunetan: soil-soilik
auzokideendako.

ARTIKA
Gomazko paleta eta pilotalekua (630
23 86 85) Alokairuak: Auzokide
erroldatuek: 4 €; hiru auzokide
erroldatuk eta erroldatu gabeko
batek: 5 €; bi erroldatuk, eta
erroldatu gabeko bik: 7 €; auzokide
erroldatu batek, eta erroldatu
gabeko hiruk: 10 €; erroldatu
gabeek: 15 €. Argi-fitxak: 4 €/h.
Dutxa, aukerazkoa: 4€. Ordutegia:
astelehenetik ostiralera, 8:00etatik
22:00etara. Larunbateetan: 9:00etatik
21:00etara. Igandetan: itxita.

www.berrioplano.es   //   ayuntamiento@berrioplano.es

ATZERA BEGIRAKOAK. BERRIOGOITIKO HAINBAT AUZOKIDE OSPAKIZUNEAN. Argazkia 1950 ingurukoa da, eta Berri-

goitiko hainbat gazte ageri dira ospakizun batean. Ezkerreterik eskuinera: José Martínez, Luis Mugueta, Javier Ar-

mendáriz, José Luis Ilundáin, Antonio Etxeberria, Juan Miguel Larrayoz eta Pascual Blanco.

Berriobeitiko herrietako
auzokideek badute antzi-
nako argazkiak bidaltzeko
aukera, atal honetan argi-
taratzeko; horretarako,
Kultura Zerbitzuarekin ja-
rri behar dute harremane-
tan. Behin argitara eman-
da, argazkiak auzokideei
itzuliko zaizkie. 

LERTXUN HAUSKARA
Lertxun hauskara aise bereizten da gainerako he-

gaztien artetik eta, hilabete aunitzetan, ugaria da

aintziran. Hegazti “zangaluze” horietako bat da.

Hanka luzeak ditu, lepoa lerden eta sendoa, eta mo-

ko handia. Horri esker, eskueran duen gauza oro ja-

ten du: arrainak, adibidez, bai ibaiertzetan bai sako-

nera handirik gabeko ibai tarteetan, igelak, bai eta

karramarroak ere. Ibai eta erreketako arrainak jaten

dituenean, lepoak indarrez bultzatzen du mokoa ha-

rrapakinen gainera.

Lertxun hauskararen eitea nabarmena da, eta hego-

luzera handia du. Halako kolore gris bereizgarri bat

dauka, eta lepo, moko eta hanka luze-luzeek itxura

berezia ematen diote. Lertxun gorriarekin bakarrik nahasi daiteke, baina lertxun gorria nekez agertzen da aintzi-

ran. Lertxun gorria, gainera, txikiagoa da, kolorez moreagoa, eta apiril, maiatz eta ekainean besterik ez da ageri. 

Lertxuna urritik abendura bitarte iristen da Lotza aldera, euriaren arabera eta aintzirako ur mailaren arabera, eta

esan daiteke jarraian egoten dela gutxi gorabehera apirilera arte. Maiatzetik aurrera, ordea, bakanagoa da, aleak

habia egiteko eremuetara joaten direlako. Aurtengoan, ezohikoa izanik ere, lertxun hauskara habiagileen kolonia

bat sortu zen, non eta gure inguruan dagoen Itzako putzuan; izan ere, zaila izan baita aurten beste aintzira batzue-

tan habia egitea, ur maila txikia zegoelako. Lertxun hauskara, horren ondorioz, ugaria izan da aurtengoan uztaile-

ra arte. 

Testua: Ignacio Déan (Gorosti Natur Zientzi Elkartea). Argazkia: Gonzalo Déan. Inork baltsari buruzko argibideak es-

kuratu nahi baditu, jo dezala zaleek eta baltsaren adiskideek sortu duten blogera: 

http://balsadeloza.blogspot.coms/ñ

HERRITARRENTZAKO
TELEFONOA

Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.). 

> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak, ikastaro
eta beka eskaintzak, enplegu deialdiak
eta lehiaketa publikoak. 

> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,
aisia eta elkarteak. 

zerbitzuak<

>osoko
bilkurak

OSOKO BILKURA
ARRUNTA
2012ko ekainak 5

21011ko DIRU KONTUAK
Zinegotzi guztiak bertaratu ziren,
Mª Eugenia Sagredo (PP) izan ezik.
Udalbatzak 2011ko urtealdiko
kontuak onetsi zituen. Iosu Gulina
(BILDU) zinegotzia jakinaren
gainean geratu zen, baina ez zen
kontuak onestearen alde agertu.

KULTUR, HEZKUNTZA, KIROL ETA
GAZTERIA ARLOKO DIRU-LAGUNTZEN
DEIALDIA
Aho batez onetsita, Udalbatzak
talde hauen artean banatu du
7.000 euroko diru-laguntza:
Ametza abesbatza, Futbito Berrio-
plano, C.D. Berriobeiti, Berritxako,
Ezkidi eta Kabalkada.

ARTIKAKO AUDITORIOAREN
ARAUTEGIA
Udalbatzak aho batez Artikako
auditorioaren araudia onetsi zuen.

PSN-PSOEren MOZIOA HONDAKINAK
ERRETZEARI BURUZ
Udalbatzak PSN-PSOEren mozioa
atzera bota zuen, 4 boto izan
baitziren alde (NABAI, PSN-PSOE
eta Bildu), eta 6 kontra (AAB eta
UPN). Mozioaren xedea zen Nafa-
rroako Gobernuari eta Iruñerriko
Mankomunitateari eskatzea EBk
hondakinak bereizteari buruz
emandako gomendioak betetzeko:
Nafarroako Gobernuari eskatzea,
ez baimena emateko Cementos
Portland enpresari hiri hondakin
solidoak errausteko; materia
organikoaren gaikako bilketa
bultzatzeko; eta, Udalak jarrera
hartzea eta behar bezalako gestio-
ak egitea proiektu hori geldiaraztea
lortzeko.

220. LINEA ELEKTRIKOAREN AURKAKO
MOZIOA
Udalbatzak aho batez onetsi zuen
auzokideen “Ez goi-tentsioko lineari
eta subestazioari: Orkoien, Berrio-
beiti, Txulapain, Ezkabarte” platafor-
mak aurkeztutako mozioa “200 Kw
ST Orkoien-ST Ezkabarte” esaten
dioten linea elektrikoaren proiektua-
ri erabateko ezetza emateko, eta
ezezkoa ere 220/66/13 Kw Ezkabar-
te subestazio transformatzaileari,
bai eta horiei lotuta dauden 66 Kw
linea elektrikoei ere. Udalaren
esanetan, beraz, Red Eléctrica de
España, S.A. eta Iberdrola S.A.U.
enpresek sustaturiko proiektuak ez
du justifikaziorik interes orokorra-
rentzako, eta, horrekin bat, Nafarro-
ako Gobernuari eta Parlamentuari
eta proiektuarekin zerikusia duten

> 012 telefonoaren bidez ere zerbitzuei
buruzko kexak aurkeztu daitezke,
iradokizunak egin eta udalarekin zerikusia
duten gaiei buruzko abisuak eman. 
Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi berbera
izanen da. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk. 

>Udal 
informazioa

departamentu eta zerbitzuei eskatu
die egitasmoaren aurka ager
daitezela. Azkenik, lau udalek
osatutako batzorde bat eratuko da,
proiektuaren aurka buru-belarri
jarduteko.

UDAL LANGILEEN ETA UDALAREN
ARTEKO LAN HITZARMENA 
Udalbatzak aho batez onetsi zuen
Nafarroako Foru Komunitateko
Administrazioaren eta haren
erakunde autonomoen zerbitzuko
lan-kontratupeko langileen Enpre-
saz gaindiko Hitzarmen Kolektiboa.

ALDAKETA BERRIOBEITIKO
IGERILEKUEN FUNTZIONAMENDU
ERREGELAMENDUAN
Osoko bilkurak Berriobeitiko
igerilekuen funtzionamendua
arautzen duen erregelamendua
aldatzea erabaki zuen, abonatuen-
tzako toki kopurua 300era handi-
tzeko eta gimnasioan sar daitezen
baimentzeko. 9 boto izan ziren alde
(AAB, NABAI, PSN-PSOE, UPN), eta
abstentzio 1 (BILDU).

OSOKO BILKURA
BEREZIA
2012ko ekainak 12

BERRIOBEITI: HIRIA ANTOLATZEKO
PLAN OROKORRAREN ALDAKETA
EGITURATZAILEA BERRIOGOITIKO BB-2
SEKTOREAN
Ez ziren osoko bilkuran agertu
Estela Vasco (PSN-PSOE), Luis
Miranda (NABAI), Iosu Gulina
(BILDU) eta Mª Eugenia Sagredo
(PP) zinegotziak. Udalbatzak,
gainerakoan, aho batez onetsi zuen
Berriobeitiko H.A.P.O.ren aldaketa
egituratzailea Berriogoitiko BB-2
sektorean.

OSOKO BILKURA
ARRUNTA
2012ko uztailak 3

0-3 URTEKO HAUR ESKOLEN
KUDEAKETAREN ESLEIPENA
Zinegotzi guztiak bertaratu ziren,
Mª Eugenia Sagredo (PP) izan ezik.
Udalbatzak aho batez onetsi zuen
Urrats Eskola enpresari
400.550,08 eurotan esleitzea haur
hezkuntzako ikastetxeak kudeatze-
ko zerbitzua.

ITXAROPEN PARKEA IZENA
Udalbatzak aho batez erabaki zuen
parkeari Parque de la Esperanza/
Itxaropen Parkea izena ematea
genero-indarkeriaren ondorioz
hildako emakumeen omenetan, eta
izen berria dakarren plaka para-
tzea.

OSOKO BILKURA
ARRUNTA
2012ko abuztuak 7

PSN-PSOEren MOZIOA TOKI
ENTITATEEI BURUZ
Zinegotzi guztiak bertaratu ziren,
Mª Eugenia Sagredo (PP) izan ezik.
Udalbatzak PSN-PSOEk aurkeztuta-
ko mozioa onetsi zuen, 4 boto izan
baitziren alde (NABAI, PSN-PSOE
eta BILDU), eta 6 abstentzio (AAB
eta UPN). Mozioak toki entitateen
garrantzia azpimarratzen du;
errefusatu egiten du Toki Araubide-
ko Oinarriak Arautzeko Legearen
eta Hauteskunde Legearen errefor-
ma oro, baldin eta erreformak
egiten badira udalen autonomia
mugatzeko eta herritarrek toki
administrazioaren eta udal ordez-
karien gainean duten erabakimena
murrizteko; mozioa, bestalde, udal
autonomiaren aldekoa da, bai eta
udal eskumenei eta finantzaketa
egokiari buruz eztabaidatzearen
aldekoa ere; mozioak, halaber, udal
eta auzokide guztiei babesa eta
aitortza helarazten dizkie, landa-
lurraldea eta bertako biztanleria
mantentzeko egindako lanagatik;
eta, azkenik, erabakia Estatuko
Gobernuari, Nafarroako Gobernua-
ri, Kongresuko talde politikoei,
FEMP federazioko batzordeari eta
Udalerrien Lurralde Federazioei
helarazi zaie.

PSN-PSOEren MOZIOA MURRIZKETEN
AURKA
Udalbatzak mozioa onetsi zuen,
boto bat izan baitzen alde (PSN-
PSOE), eta 9 abstentzio (AAB,
NABAI, UPN eta BILDU). Mozioare-
kin bat, beraz, Udalak errefusatu
egin du gure herrialdeko historia
demokratikoan gizarte murrizketa-
rik handiena ekarri duen aurrekon-
tu eta zerga politika; Gobernuari
galdegin dio aurrekontuak doitu eta
defizita betetzeko neurriak har
ditzala, baina proportzionaltasun
eta elkartasun irizpideetan oinarri-
tuta; Nafarroako Parlamentuari
eskatu dio kontra egin diezaiola
gizarte politikak eta Ongizate
Estatua eraisteko prozesuari;
Nafarroako Parlamentuari, halaber,
eskatu dio Auzitegi Konstituziona-
lera eraman dezala Nafarroako
autogobernuaren eta eskumen-
sistemaren urraketa oro. Udalak,
azkenik, nafar diputatu eta senata-
riei eskatu die jakinarazi dezatela
Gorte Nagusietan Nafarroako
herritar gehienak gizarte murrizke-
ten aurka daudela, eta sala dezate-
la Gobernua Nafarroako
eskumen-esparrua eta autogober-
nurako ahalmena urratzen ari dela.

OSOKO BILKURA
ARRUNTA
2012ko urriak 2

TERRAZA ETA MAHAITXOEN
ORDENANTZA BEHIN BETIKO
ONETSIRIK
Zinegotzi guztiak bertaratu ziren,
Estela Vasco (PSN-PSOE), Iosu
Gulina (BILDU) eta Mª Eugenia
Sagredo (PP) izan ezik. Udalbatzak
terraza eta mahaitxoak arautzen
dituen ordenantza onetsi zuen aho
batez.

JANTOKI BEKEN ORDENANTZA
Osoko bilkurak jantoki-beketarako
laguntzak arautzen dituen orde-
nantza onetsi zuen aho batez.

ENTITATEEKIKO HITZARMENA IKASLE
IJITOEN HEZKUNTZA SUSTATZEKO.
AURREKONTU ALDAKETA
Udalbatzak aurrekontuetan aldake-
ta bat egitea onetsi zuen aho batez,
eguneko zentroarentzako kontusai-
letik 1.100 euro kentzeko eta dirutza
hori Secretariado Gitano Fundazio-
ari emateko. Diru hori erabiliko da,
zehazki, Mendialdea ikastetxe
publikoan hezkuntza-normalizazio-
rako proiektu bat garatzeko. 

ENTITATEEN ARTEKO ELKARLAN
AKORDIOAK “AUZOKIDEA LAGUNTZEKO
ELKARTEARI” LAGUNTZA EMATEKO.
AURREKONTU ALDAKETA
Osoko bilkurak aho batez onetsi
zuen Udalaren eta “Berriozarko
auzokidea laguntzeko” elkartearen
arteko elkarlan hitzarmena. Horre-
kin bat, urtero 2.000 euro emanen
zaizkio, beharrean dauden familiei
janaria emateko. Berriozarko
elkarteak konpromisoa hartu du
gehienez ere Berriobeitiko 20
familiei laguntzeko. 

EUSKARA IKASTEKO DIRU-LAGUNTZAK
ARAUTZEN DITUEN ORDENANTZA
ALDATZEKO PROPOSAMENA
Udalbatzak hasierako onespena
eman zion aho batez euskara
ikasteko diru-laguntzak arautzen
dituen ordenantzari, betiere
Euskara Batzordeak egindako
aldaketak aintzat hartuta. 

EUSKARA: DIRU-LAGUNTZA ESKAERA
ONETSIA ETA BETEBEHARRAK
ONARTUTA
Udalbatzak ondoko deialdi honetan
eskaera aurkeztea onetsi zuen aho
batez: “Udal eremuan euskara
erabiltzeko eta sustatzeko lagun-
tzak”.

>GIZARTE ZERBITZUAK
Ikasle ijitoen
hezkuntzaren alde
Udalak 1.100 euro bideratu ditu
Berriozarko Mendialdea ikastetxe
publikoko ikasle ijitoentzako
hezkuntza-normalizaziorako
proiektura. Berriobeiti, Berriozar,
Txulapain eta Itzako udalek
Nafarroako Secretariado Gitano
Fundazioarekin egindako akor-
dioa da; horrekin bat, mantendu
eginen dira Mendialdea ikastetxe-
ak ikasle ijito jakin batzuei
ematen dizkien zerbitzuak,
Nafarroako Gobernuak diru-
laguntzarik gabe utzi dituelako.
Udal bakoitzak eman beharreko
dirua zehazterakoan, kontuan
hartu da udalerri bakoitzeko
zenbat ikasle doazen Mendialdea
ikastetxera. Berriobeititik 99
ikasle ditu, eta udalak 1.100 euro
eman ditu; Berriozarrek 734 ikasle
eta 8.155 euro; Txulapainek 51
ikasle eta 566 euro, eta Itzak, 16
ikasle eta 177 euro. Guztira,
Nafarroako Secretariado Gitano
Fundazioak 10.000 euro jaso ditu.

>UDALBATZA
Marcial Fernández,
PPko zinegotzi berria
PPko zinegotzi berriak, Marcial
Fernándezek, bere karguaz
jabetzeko zina egin zuen joan den
azaroaren 6ko osoko bilkuran.
Marcial Rodríguez, zehazki, Mª
Eugenia Sagredoren ordez sartu
da udalean, Sagredok zinegotzi
karguari uko egin ziola iragarri
baitzuen joan den urriaren 2an. 

>GIZARTE ZERBITZUAK
2.000 euro, behar
gorrienean dauden
familientzako
2.000 euro, behar gorrienean
dauden familientzako
Udalak lankidetza hitzarmen bat
sinatu du Berriozarko auzokidea
laguntzeko Elkartearekin, beha-
rrik handienean dauden familiei
janaria emateko. Udalak, zehazki,
2.000 euro emanen ditu, eta
elkarteak konpromisoa hartu du
gehienez ere gure udalerriko 20
familiari laguntzeko. Laguntza
hori eskuratzeko, familiek Berrio-
zarko Oinarrizko Gizarte Zerbitzu-
ra jo behar dute. Behin eskaera
egindakoan, Berriozarko Zerbitzu
horrek eskaera balioetsi eta
betebehar guztiak betetzen direla
egiaztatuko du. Hilero, zer pertso-
na onartu diren aditzera ematen
da zerrenda baten bidez.
Berriozarko auzokidea laguntzeko
Elkarteak hilean behin egiten du
banaketa finkoa eta, noizbehinka,
elikagai freskoak ere banatzen
ditu.

>GOI TENTSIOKO LINEA
Goi tentsioko linearen aurkako manifestazioa
Udalerriko dozenaka lagunek bat egin zuten Orkoien-Ezkabarte goi tentsioko
linearen kontrako martxarekin, joan den irailaren 15ean. Manifestazioa bi lekuta-
tik abiatu zen, Orkoiendik eta Arretik, eta auzokide asko lotu zitzaizkion martxari,
manifestazioak herriak zeharkatu ahala (Berriozar, Aitzoain eta Berriobeiti).
Martxa Berriogoitin bukatu zen, eta bertan 200 lagun inguru elkartu ziren.
Ondotik, festa giroko ekitaldia egin zen, musikaz giroturik eta pilotalekuan
gosaldurik.

>AZPIEGITURAK
Artikako auditorioko arautegia, onetsia
Udalak Artikako María de Maeztu Kultur Etxeko auditorioa erabiltzeko arautegia
onetsi du. Araututako alderdien artean jendea aretoan sartzeari buruzkoak dira
azpimarratzekoak. Besterik esaten ez bada, 3 urte izanen da gutxieneko adina
jende guztiarentzako eta haurrentzako zuzenduta dauden ikuskizunetara sartze-
ko, eta 16 urte, helduentzako ekitaldietara. 6 urtetik behekoek heldu batek
lagunduta joan beharko dute, eta ikusle bakoitzak bere sarrera eduki beharko du,
adina edozein izanda ere. Horrez gain, gehienez 244 jarleku daude eta ez da
kopuru horretatik gorako inor ere onartuko. Bestalde, behin emanaldia hasita
dagoenean, inor ez da areto barrura sartuko, eta grabazioak egitea debekatua
dago, idatziz baimentzen denean izan ezik. Jendeak, bestalde, sakelako telefono-
ak itzali beharko ditu, eta ez da zilegi izanen barrura janaria eta edaria sartzea. 

2013ko
AURREKONTUAK,
ONETSIAK

U
dalak, azaroren 13an, 2013. urtealdiko aurrekontuak
onetsi zituen, 7 boto izan baitziren alde (AAB, UPN
eta PP), eta 3 kontra (NABAI eta PSN-PSOE). Aurre-

kontua, guztira, 4.211.788,27 euro da.
Aurtengoen aldean, aurrekontuek % 7,2 egin dute gora;
inbertsioen kontusailak beheranzko joeran jarraitzen du:
horrela, 2013an, 99. 338,65 eurokoa soilik izanen baita.
Diru-sarrerei dagokienez, dirubide nagusiak zuzeneko
zergak (1.969.261,13 euro) eta transferentzia arruntak
(684.728,68 euro) izanen dira.

DIRU-SARRERAK
Zuzeneko zergak 1.969.261,13 euro

Zeharkako zergak 40.459,80 euro

Tasak, prezio publikoak eta bestelakoak 679.631,19 euro

Transferentzia arruntak 684.728,68 euro

Ondareko diru-sarrerak eta herrilurretako ap. 402.907,47 euro

Inbertsio errealak besterentzea 374.100 euro

Transferentziak Adm. Orokorretik. 60.700 euro

Finantza-pasiboak 0 euro

DIRU-SARREREN AURREKONTUA GUZTIRA 4.211.788,27 euro

GASTUAK
Langileria gastuak 858.944,03 euro

Ondasun arruntetako eta zerbitzuetako gastuak 1.946.853,30 euro

Finantza-gastuak 190. 894,36 euro

Transferentzia arruntak 456.074,87 euro

Inbertsio errealak 99.338, 65 euro

Kapital transferentziak 2.000 euro

Finantza-aktiboak 404.217,94 euro

Finantza-pasiboak 253.465,12 euro

GASTUEN AURREKONTUA GUZTIRA 4.211.788,27 euro

>LEKU PUBLIKOAK 
Artikako K.H.ko Parkeari Itxaropen Parkea 
izena eman zaio

Udalak Esperanza/Itxaropen Parkea izena eman dio Artikako Kirol
Hiriaren ondoan dagoen parkeari, genero-indarkeriaren ondorioz
hildako emakumeen omenez. Berdintasun Batzordeak, izan ere, izen
sorta bat aurkeztea proposatu zien Mendialdea ikastetxeko eta
Berriozar institutuko ikasleei. Azkenean, bozkatuena Esperanza/Itxa-
ropen Parkea izan zen. Joan den azaroaren 23an, izen berria dakarren
plaka paratu zen, genero-indarkeriaren aurkako Nazioarteko
Egunaren karira. 
Udalak, bestalde, PSN-PSOEk aurkeztutako mozio bat onetsi
zuen, udalak genero-indarkeriari aurre egiteko aurrekontuak,
zerbitzuak eta baliabideak ez murrizteko konpromisoa har dezan.
Udalak, bestalde, Estatuari galdegin dio ez dezala genero-indarke-
riaren kontrako eta emakumeei laguntzeko aurrekonturik, progra-
marik, jarduketarik eta zerbitzurik murriztu; eta, era berean, babes
ditzala bortxazko egoerak bizi izan dituzten amen seme-alabak. 5
boto izan ziren alde (AAB, NABAI eta PSN-PSOE); 4 kontra (UPN eta
PP), eta abstentzio 1 (Mª Rosario Cía AABkoa).

>Kontzejuak

>Kontzejuak

>BERRIOGOITI
Liburu gehiago liburutegirako 
Berriogoitiko Kontzejuak herriko auzokideei gogorarazi nahi die oraindik ere
abian dela jendeak utzitako liburuak biltzeko ekimena, liburutegi eder bat sortze
aldera. Ekimena egokia da etxean gorde nahi ez dituzuen liburuak Kontzejuari
lagatzeko. Honatx liburuak eramateko orduak: ostiraletan, 20:00etatik aitzinera,
eta larunbat eta igandeetan, eguerdiko 12:00etatik aurrera, Apezetxea elkartean.
Bestela, elkartera ere eraman daitezke, bertan jendea dagoenean. 

Zabalik dirau ingeles ikastaroetan izena emateko
epeak 
Oraindik ere badira tokiak Berriogoitiko kontzejuak haur eta helduentzako
antolatu dituen ingeles ikastaroetan. Eskolak arratsaldez ematen dira eta maia-
tzean bukatuko dira. Inork argibiderik nahi badu, dei dezala 676 657 330 telefo-
nora (16:00etatik 18:00etara), edo bestela, posta elektroniko bidez.
berriosuso.ingles@gmail.com.

>BERRIOBEITI
Berriobeitiko kintoen II. jaia
Bigarren urtez jarraian, Aitzoain, Berriogoiti eta Berriobeitiko auzokide talde bat
(gehi Berriozarko auzokide bat), guztiak ere 1948, 1949 eta 1950 kintakoak, joan
den azaroaren 10ean elkartu ziren, joandako garaiak gogoratzeko. Hona hemen
nor agertu zen: Alicia Amezgaray, Angelina Larrainzar, Inés Esquíroz, Javier
Labairu, Jesús Izquieta, Jesús Mª Pascal, Joaquín Casi, Lourdes Ilundáin, Luis
Huarte, Manuel Pascal, Paco Jauregui, Pili Iriarte, Ramón Iriarte, Victoria Lázcoz,
Aurea Aldabe eta Rosa Viguria.
Iazkoan bezalaxe, Berriobeitiko elizan meza eman zen Kintoen II. Jaia hasteko,
eta ondoren, bazkaria egin zen, bai eta musikaz girotutako bazkalondoa ere.

>BERRIOGOITI ETA BERRIOBEITI
Berriogoitik eta Berriobeitik El Castañé ospatu zuten

Euria egin bazuen ere, Berriogoitiko auzokideak kalera atera ziren joan den
azaroaren 1ean, El Castañé esaten dioten jaia ospatzeko. Horrela, 16:30ean,
herriko haurrak kalez kale ibili ziren gaztaina eta goxoki eskean eta, kolkoa
ederki bete zutenean, gaztaina-jate ederra egin zuten, txistor-janarekin batera. 
Berriobeitin, bestalde, 100 bat lagun elkartu zen azaroaren hasierako jaia ospa-
tzeko, eta karrikaz karrika ibili ziren, balkoietatik botatzen zituzten goxokiak eta
gozokiak biltzen. 

>BALLARIÁIN
290 lagun Zendearen Eguneko
bazkarian
Joan den irailaren 24an, hautsi egin zen Ballariainek ohi
duen lasaitasuna, Zendearen Eguna ospatu baitzen. Udale-
rriko jende aunitz joan zen herri txiki horretaraino jaian
parte hartzeko. Goizeko ekitaldirik arrakastatsuenak bi izan
ziren: lanbide zaharren erakustaldia, Berriozarko artisau
talde baten eskutik, eta Berriozarko eta Berriobeitiko
taldeen arteko herri kirol lehiaketa. Gero, 14:30ean, ohi
denez, herri bazkaria egin zen; aurtengoan, 290 lagun
elkartu ziren, haien artean 59 haur. Arratsaldean, haurrak
puzgarrietan gustura aritu ziren, magia-ikuskizun ederra
gozatu zuten, eta helduak, berriz, dantzaldian gogotik aritu
ziren goizeko ordu txikiak arte.

>UDAKO JAIAK
Luxuzko apustua Elkarteko festetan

Denbora puska handixkoa igaro bada ere, udalerriko
herrietako festak oso arrakastatsuak gertatu ziren. Herri
kirolak, herri otorduak, puzgarriak eta dantzaldiak ohikoak
izaten dira Larrageta, Berriogoiti, Añezkar, Elkarte, Artika
eta Lotzako jaietan. Auzokideen artean interesik handiena
piztu zuen ekitaldietako bat lokotx apustua izan zen,
Elkarten egindakoa. Zehazki, irailaren 9an jokatu zen, eta
Lur Gil (Elcarte) eta Eder Goldarazena (Berriozar) aritu
ziren aurrez aurre. Apustua hauxe izan zen; ea nork biltzen
zituen elizako bidean paratutako 150 lokotxak denbora
gutxienean. Guztira, lokotxez beteriko 20 km. Jende asko
bildu zen apustuaren arrimura, eta ikusmin handia sortu
zen. Azkenean, Berriozarko auzokideak, Eder Goldarazenak,
irabazi zuen,  lokotxak 2 h 2’-tan bildu baitzituen. Lur Gilek,
bere aldetik, bilketa 2 h 15’-tan egin zuen.

Neguko festak Aitzoainen
Eguberrietako ospakizunetatik atera eta gutxira, Aitzoainen
Santa Ageda jaiak ospatuko dituzte otsailaren lehen
asteburuan. Festak, zehazki, otsailaren 1ean, ostiralean,
hasiko dira, gauez, eta igandera arte iraunen dute. Datozen
asteotan xehetasun guztiak aditzera emanen dituzte, baina
ohi denez, ez da herri bazkaria faltako, ezta musika emanal-
dirik ere.



ERAKUSKETAK
“LAS MENINAS. ¿JUGAMOS AQUÍ?”
María Urdirozen pintura-erakus-
keta
Noiz: abenduaren 10etik urtarrila-
ren 4ra
Non: María de Maeztu Kultur
Etxea (Artika)
Ordutegia: 16:00 - 21:00, astelehe-
netik ostiralera. Larunbat eta
jaiegunetan, ikuskizun-orduetan
Antolatzailea: Berriobeitiko Udala
ORRI MARKATZAILEAK: LEHIAKETA
ETA ERAKUSKETA
Parte-hartzaileak: 0 eta 12 urte
arteko haurrak (ikusi oinarriak)
Lanak aurkezteko epea: abenduaren
10etik 14ra, María de Maeztu
Kultur Etxeko liburutegi publiko-
an (Artika)
Sari-banaketa: abenduak 20,
18:30ean, liburutegian
Erakusketa: abenduaren 26tik
urtarrilaren 11ra, liburutegian
JOSTAILU ERAKUSKETA
“JOSTAILU MAITEOK…”
Berriogoitin, jostatzeko erabili
diren joko eta jostailuen erakus-
keta
Noiz: abenduaren 15etik urtarrila-
ren 15era
Non:  Berriogoitiko Kontzejuaren
egoitza zaharrean (Santa Eulalia
kalea, z/g, mintegien aurrean) 
Ordutegia: ostiral eta larunbatetan,
18:00 - 20:00 eta, igandeetan,
12:00 - 14:00
Antolatzailea: Berriogoitiko Kon-
tzejua

ARTIKAKO
KONTZEJUAREN
EGUBERRIETAKO
JAIALDIA
EGUBERRIETAKO LEHIAKETETAKO
SARIAK BANATZEA 
Musika emanaldiak eta antzerkia
Noiz: abenduak 21
Non: María de Maeztu Kultur
Etxea (Artika)
Ordua: 18:00
Sarrera doan

FAMILIENTZAKO
ANTZERKIA
“LAS PERIPECIAS DE LOS HERMANOS
GARRAPIÑADA”, Teatre Mòbil
taldeak emana
Lau urtetik gorako haurrentzako
antzerkia, familientzako 
Noiz: abenduak 23
Non: María de Maeztu Kultur
Etxea (Artika)
Ordua: 18:00
Sarrerak: aurrez, 3 euro (leihatilan,
4 euro)
Antolatzailea: Berriobeitiko Udala

HAUR ZINEMA
“HORTON”
Haur zinema euskaraz
Noiz: abenduak 27
Non: Berriogoitiko Kontzeju Etxea
Ordua: 18:00
Sarrera doan
Antolatzaileak: Euskarabidea-
Nafarroako Gobernua eta Berrio-
beitiko Udala
Laguntzailea: Berriogoitiko Kontze-
jua

EGUBERRIETAKO
KONTZERTUA
“ADIÓS NONINO. ASTOR PIAZZOLA-
REN OMENEZ”
Eguberri kontzertua, Zendeako
musikarien eskutik. Neofusio
bikotea- David Johnstone (bio-
lontxeloa) eta Javier López Jaso
(akordeoia)
Noiz:  abenduak 29
Non: María de Maeztu Kultur
Etxea (Artika)
Ordua: 20:00 
Sarrera: leihatila (6 euro), aldez
aurreko salmenta (5 euro)
Antolatzailea: Berriobeitiko Udala

PUZGARRIAK ETA
JOLASAK
BERRIOBEITIN 
1 eta 14 urte arteko haurrentzako
puzgarriak eta jolasak euskaraz
eta gaztelaniaz 
Eguna: urtarrilak 2
Ordua: 11:30-13:30 eta 16:30-19:30 
Non: Berriobeitiko pilotalekua
Sarrera doan
Antolatzaileak: Berriobeitiko Udala
eta Berriobeitiko Kontzejua

OLENTZERO, 
MARI DOMINGI ETA
ERREGEAK
ARTIKAN
MARI DOMINGI ARTIKAN
Eguna: abenduak 22
Ordua: 17:30 
Antolatzailea: Hauspoa Elkartea
Babeslea: Artikako Kontzejua
Mari Domingi, Olentzeroren
neska-laguna, menditik Artika
Berrira jaitsiko da haurrek
Olentzerori idatzitako gutunak
jasotzeko. Ipuin-kontalaria
elebitan arituko da. Taloak. María
Domínguez Gizarte Zentroan
(María Domínguez, 3)
AÑÉZKAR
MARI DOMINGI AÑEZKARREN
Eguna:  22 de diciembre
Ordua:  17:30 
Antolatzaileak: Añezkarko auzoki-
deak
17:30ean, txokolatada eta ipuin-
kontalaria pilotalekuan. 18:30ean,
Mari Domingi menditik jaitsiko da
Olentzerorentzako gutunak
elizako gorapean jasotzeko.
19:30ean, Zindikuren herri
kontzertua elizan. 21:00etan,
afaria elkartean, nork berea
eramanda
LARRAGETA
OLENTZERO LARRAGETAN
Eguna: abenduak 23
Ordua: 19:00 
Antolatzailea: Larragetako auzoki-
deak
Olentzero herrian barna ibiliko
da; bukatzeko, txokolatea,
gaztainak eta ardo beroa Kontze-
ju Etxean. Añezkarko auzokideak
beren herritik suziak piztuta
iritsiko dira (irteera 18:00etan)
BERRIOGOITI
OLENTZERO BERRIOGOITIN
Eguna: abenduak 23
Ordua: 18:00 
Antolatzailea: Apezetxea elkartea
Berriogoitiko Kontzejuarekin
elkarlanean
Olentzero herrian barna ibiliko
da. Bukatzeko, goxokiak eta
txistor-jana Kontzeju Etxean

ARTIKA
OLENTZERO ARTIKAN
OPARI BILKETA
Eguna: abenduak 23  
Ordua: 18:00 - 19:00 
Non: Kontzeju Etxea (San Marcial
kalea, 9)
OLENTZERO
Eguna: abenduak 24
Ordua:  18:00
Antolatzailea: Hauspoa Elkartea
Babeslea: Olentzero Ezkabako
oihanetan behera iritsiko da
Artikara. Herrian kalez kale ibili
ondoren, Kontzeju Etxera joanen
da opariak banatzeko. Gaztainak,
opilak eta ardoa denontzat.

BERRIOBEITI
ERREGE MAGOEN KABALKADA 
Eguna: urtarrilak 5
Irteera: 18:30 (ordubete lehenago
pilotalekua irekiko da opariak
bertara eramateko)
Non: Plazaola industrialdea
Ibilbidea: Hasteko, Berriobeitiko
Kontzejuaren ongietorria izanen
da, eta ondotik, herriko kaleetan
zehar ibiliko da. 
Kabalkadaren ondotik, opariak
pilotalekuan banatuko dira
Antolatzailea: San Isidro Kabalkada
Elkartea Babeslea: Berriobeitiko
Udala eta Berriobeitiko Kontze-
jua
ARTIKA
ERREGE OPILA
Eguna: urtarrilak 6
Ordua: 13:45ean 
Non: elizako gorapea
Antolatzailea: Artikako Kontzejua
Kontzejuak errege opil bana
emanen die Artikako haurrei
elizako gorapean

EGUBERRIETAKO EGITARAUA

>kultura

>AMETZA ABESBATZA
Haur abesbatza jaio da
Ametza abesbatzak herriko haurren-
tzako abestalde bat sortu du. Udan
talde berria sustatzeko kanpaina egin
ondoren, 6 eta 11 urte arteko 10 neskak
eman dute izena. Entseguak Berrio-
beitiko Erabilera Anitzeko Eraikinean
egiten dira asteazkenean, 18:00etatik
19:00etara, eta eskolak Ametza
abesbatzako zuzendariak ematen ditu;
Patxi Martinek, alegia.  
Haur abesbatzaren ikasturtea urriaren
3an hasi zen, eta lehen hiru hilabetee-
tan, Ametza abesbatzak bere gain
hartu du ikasturtearen kostua, abes-
batzak aurrera egitea lortzeko.
Urtarriletik aitzinera, izena emandako-
ek 10 euro ordainduko dute hilabete
bakoitzeko, eta gainerakoa, Ametza
abesbatzak jarriko du. 
Haur abesbatzan aritzeko interesa
dutenek Aliciarekin hitz egin behar
dute (649 14 88 60), edo bestela,
posta elektroniko bidez jarri behar
dute harremanetan:
coralametza@gmail.com.
Ametza abesbatzak, bestalde, trukake-
ta batean parte hartu zuen joan den
ekainaren 16an, Josep Ruhí abesba-
tzarekin, Bescanón (Girona). Katalu-
niako abesbatza heldu den maiatzaren
10ean etorriko da Berriobeitira. 

>GIZARTE ETA KULTUR
IKASTAROAK
Eskulanak, sukaldaritza
eta informatika
Berriobeitiko udalerriko 33 auzokidek
eman dute izena Udalak 2012/2013
denboraldirako antolatu dituen
eskulan, sukaldaritza, eta internet eta
informatika ikastaroetan. 
Eskulan ikastaroa Berriobeitiko
Erabilera Anitzeko Eraikinean ematen
da; sukaldaritzakoa, Berriogoitiko
Kontzeju Etxean, eta informatika eta
internetekoa, Artikako María de
Maeztu Kultur Etxean.

>DIRU-LAGUNTZAK
Kultur, kirol eta gazteria arloko xedeetarako
laguntzak banatzeko deialdia
Udalak urtarriletik aurrera argitaratuko du kultur, kirol eta gazteria
arloko xedeetarako laguntzak banatzeko deialdia; 7.000 euro,
guztira. Diru-laguntza horiek, zehazki, udalerrian helbideratuta
dauden irabazi-asmorik gabeko entitateei zuzenduta daude eta,
era berean, udalerrian bizi eta talde baten izenean irabazi-asmorik
gabeko ekimen bat aurkezten duten pertsona fisikoei. 
Diru-laguntzak eskatzeko epea 30 egun naturalekoa izanen da,
deialdia prentsan eta Udaletxeko eta Kontzejuetako iragarki-
oholetan argitaratzen denetik aurrera.
Aurkezten diren proiektuak deialdi aurreko urriaren 1etik diru-
laguntza ematen den urteko irailaren 30era bitarte gauzatu
beharko dira. Salbuespenak salbuespen, diru-laguntzak ez du
jardueraren kostuaren % 70 gaindituko. 

>LIBURUTEGIA
Ipuin-kontalaria eta erakusketa
María de Maeztu Kultur Etxeko liburutegi publikoak bi ipuin-saio
antolatu ditu abendurako. Lehena, gaztelaniaz, abenduaren 12an
eginen da, asteazkenean, eta euskarazkoa, hilaren 19an,  asteazke-
nean. Biak ere 18:00etan hasiko dira. 
Urtarrilaren 2tik 4ra, bestalde, liburutegian orri-markatzaileei
buruzko erakusketa bat egonen da zabalik; zehazki, azaroan
antolatutako lehiaketan parte hartu zutenen orri-markatzaileen
aukera bat jarriko dute ikusgai. Honatx bisita-orduak: 16:00etatik
21:00etara.

>LITERATUR LEHIAKETA
Berriobeitiko Udala IV. Literatur Lehiaketa.
Poesia Erotikoa. Sari-banaketa
Joan den azaroaren 23an, Berriobeitiko Udala Olerki Erotikoen IV.
Literatur Lehiaketako sariak banatu ziren Artikako María de
Maeztu Kultur Etxean, bai euskarazkoak bai gaztelaniazkoak.
Gaztelaniazko lan irabazlea “Erotismo petulante” izan da, Isabel
Logroñok sinatua. Euskarazko lan irabazlea, berriz, “Berografiak”
izan da, Fertxu Izkierdok idatzia. Auzokideen kategoriari dagozkion
sariak eman gabe gelditu dira hala gaztelaniaz nola euskaraz.

>TXANGOA
53 lagun joan ziren Oña eta Medina de
Pomar ikustera
Eguraldi txarra egin bazuen ere, 53 lagunek parte hartu zuten
Kultura alorrak joan den urriaren 20rako antolatu zuen txangoan,
Burgosko bazterrak ikustera joateko. Lehen geldialdia Oña izeneko
herrian egin zen, eta joandakoek hirigune historikoa, San Juan
dorrea eta beneditarren lorategiak ikusi zituzten. Ondotik, Medina
de Pomar herrira joan ziren, bertan bazkaltzeko. Arratsaldean,
herri horretako alde zaharrean ibiltzeaz gain, merkatu errenazen-
tista ikusteko aukera izan zuten, Karlos V.aren ibilbidearen inguru-
ko ekitaldien karira jarritakoa.

>HIRI KANPALDIAK
Abenduaren 26an
Eguberrietako
kanpaldiak hasiko
dira
4 eta 12 urte arteko 52
haurrek parte hartuko dute
Eguberrietako hiri kanpaldie-
tan, abenduaren 26tik
urtarrilaren 4ra.  
Aurreko aldietan bezala,
kanpaldiez arduratzen den
enpresak, Kamira Sociedad
Cooperativa-k, adinaren
arabera antolatuko ditu
taldeak: bi talde (gaztelaniaz
eta euskaraz) 4 eta 6 urteko
haurrentzako, eta beste bi
(gaztelaniaz eta euskaraz) 7
eta 12 urte artekoentzako.
Gaztelaniazko kanpaldiak
Berriobeitiko Erabilera
Anitzeko Eraikinean eginen
dira, eta euskarazkoak,
berriz, Artikako María de
Maeztu Kultur Etxean.

>MUSIKA ESKOLA
Eguberrietako
kontzertuak heldu
dira
Berriozarko Francisco
Casanova Musika Eskolak,
ohi denez, Eguberrietako
kontzertuak eginen ditu
abenduan. 
Hastapen ikasturtean ari
diren haurrak arduratuko
dira lehen emanaldiaz; hots,
abenduaren 19an, 18:30ean.
Biharamunean, abenduaren
20an, eskolako instrumentu
klase guztien taldeen txanda
izanen da; kontzertua, hain
zuzen, 19:00etan hasiko da,
eta hilaren 21ean, azkenik,
eskolako piano taldea, 
K-Non, Hauspo-Berri eta Big
Band taldeak arituko dira,
19:00etan hasita.

>Hiritarren
arreta

>TXANGOAK ZENDEAN
BARNA
Irteera
arkeologikoa Ezkidi
mendira
Joan den azaroaren 10ean,
40 lagun inguru bildu ziren
Ezkidi mendira egindako
txangoan, inguru hartako
arkeologia aztarnak aurki-
tzeko. Bi adituk parte hartu
zuten: Javier Armendáriz
Martijak eta Iñaki Sagredok,
hain zuzen ere.  Lehena
Arkeologian eta Antzinako
Historia da aditua, eta
bigarrena, Erdi Aroko
gazteluetan. Ibilian, bi-biek
inguruari buruzko azalpen
historikoak emateaz gain,
bertaratutakoei jakitera
eman zieten, inguru hartan
Burdin Aroko herrixka bat
izan zela, eta Sardea
izeneko gaztelu bat Ezkidi
mendiko gailurrean: oraindik
ere, harresiaren eta lubana-
rroen arrastoak daude.
Eguraldi onak eta txangoak
piztutako interesak lagundu-
rik, jende aunitzek parte
hartu zuen. Egunari bukaera
emateko, Añezkarko elkarte-
ra joan ziren bazkaltzeko.
HURRENGO TXANGOA,
OTSAILAREN 23an

Hurrengo hitzordua otsaila-
ren 23a izanen da, Aitzoain-
dik Ezkaba mendira
igotzeko. Eliza aurreko
plazatik abiatuko dira,
10:30etik aurrera.

> EUSKARAZKO PRODUKTUAK
Euskarazko produktuen
katalogo berria
Euskal Herriko 100 Udal eta Mankomu-
nitatetako Euskara Zerbitzuek euska-
razko produktuei buruzko katalogo
berri bat argitaratu dute. Produktu
guztiak haur eta gazteentzako dira
(0-16 urte). Merkatuan salgai dauden
produktuen artean, halako aukera
jakin bat egin da, hainbat irizpide
erabilita: berritasuna, egokitasuna eta
kalitatea, eta zortzi ataletan sailkatu
dira: musika, liburuak, aldizkariak,
filmak, jostailuak eta jokoak, DVDak
eta informatika-produktuak, komikiak
eta gurasoentzako produktuak.
Guztira, 140.00 foileto argitaratu dira
eta, aurreko urteetan bezala, eskain-
tza webgune honetan dago ikusgai:
www.katalogoa.org.

>EUSKARA ZURE UDALEAN
Berriobeiti “Euskara ere
zure udalean"
kanpainarekin bat
Nafarroako 22 udal ari dira “Euskara
ere zure udalean” kanpainan parte
hartzen, herritarrei euskarazko
harrera bermatzeko; besteak beste,
Berriobeitikoa. Horrela, egutegiak
egin dituzte, herritarrek jakin dezaten
langile solaskidea euskalduna dela.
Egutegietan bi mezu ageri dira: bi
hizkuntzetan ongi moldatzen diren
langileena: “Nirekin euskaraz”, eta
euskalduntze prozesuan aurrera
egiten ari diren langileena: “Nirekin
euskaraz POLIKI. Ikasten ari naiz /
Mila esker”.

>Euskara
>D  EREDUAREN ALDEKO
KANPAINA
Jarduerak, D eredua
sustatzeko
Beste behin ere, Udalaren Euskara
Zerbitzuak D ereduaren aldeko
kanpainan parte hartuko du, hainbat
udalekin, NIZE elkartearekin eta
Sortzen-Ikasbatuaz erakundearekin
batera. 2013-2014 ikasturteko kanpai-
nako protagonistak Pirritx, Porrotx eta
Marimotots izanen dira, eta laster
aditzera emanen da zer jarduera
eginen diren.
Urtarrilean, bestalde, ohi denez,
gurasoentzako tailerrak eginen dira,
euskara etxe barruan nola kudeatu
jakiteko. Bi bilera eginen dira: urtarri-
laren 21ean, Berriogoitiko haur
eskolan, eta hilaren 28an, astelehene-
an, Artikakoan. Era berean, Mendial-
dea ikastetxe publikoak Ateak
zabaltzeko Jardunaldi bat eginen du,
ikastetxea Berriobeitiko familien
artean ezagutzera emateko. Argibide-
etarako, jo Euskara Zerbitzura (948
30 31 29 edo euskara@berrioplano.es. 

> ETXEPARE SARIA  
Etxepare Sariaren Edizio Berria  
2013ko urtarrilaren 2tik aurrera egonen dira eskura haur
albumak sortzeko Etxepare Sariaren edizio berriaren
oinarriak; irudiz eta euskarazko testuz osatutako albumak
sortzea du xede. Lanak aurkezteko epea maiatzaren 31n
bukatuko da. Lanek, bestalde, jatorrizkoak eta argitaraga-
beak izan beharko dute, eta haurrei zuzenduta. Bi kategoria
egonen dira lehiaketan parte hartzeko: banakakoa eta
taldekoa (ilustratzaileak eta idazleak). 5.000 euroz hornitu-
tako sari bakarra emanen da, egile-eskubideen aurrerapen
gisa. Irudian Miren Asiain, 2012ko lehiaketa irabazi zuena.

>BTT
Urtarrilean jarriko da
abian Berriobeiti klubeko
BTT atala
Urtarriletik aurrera, Berribeiti klubeko
BTT taldeak klub baten gisara funtzio-
natuko du. Orain arte hainbat moun-
tain bike irteera egin dira, talde finko
bat osatzeko eta irteera-egutegi bat
egiteko. Inork argibideak jaso nahi
baditu, jo dezala cdberriobeiti.org
blogera, edo bestela, helbide elektro-
niko bat ere badago:
cdberriobeiti.btt@gmail.com.

>KIROL IKASTAROAK
Pilates eta yoga,
auzokideek nahiago
dituzten ikastaroak
Udalerriko 204 auzokidek eman dute
izena Udalak antolatutako 15 kirol
ikastaroetako batean. Beste behin ere,
pilates ikastaroak dira eskatuenak, 71
lagunek eman baitute izena; haietari-
ko 55ek Berriobeitin, eta 16k, Artikan.
Ondotik, auzokideek gehien eskatzen
duten jardueren artean yoga dago.
Aurtengoan, esate baterako, 35
lagunek eman dute izena; 18k Artikan,
10ek Lotzan, eta 7k Berriobeitin.
Judoan, 32 lagun ari dira, eta Berrio-
beitin ematen diren dantza latinoek
gora egin dute nabarmen; aurtengoan
21 lagun ari baitira, eta iazkoan, 12. 
Bestalde, 15 lagun ari dira defentsa
pertsonala-sambo ikastaroan Artikan;
emakumeentzako ikastaroa da.

>FUTBOL TXIKIA
Berriobeitiko futbito
taldea jokalari bila ari da
Berriobeitiko futbito taldea Osasuna
Fundazioaren txapelketa ari da
jokatzen, eta jaietan antolatzen diren
hainbat txapelketatan ere parte hartu
du. Gaur egun, 9 jokalari ditu, baina
klubak aditzera eman du 6 eta 7
urteko jokalariak behar dituztela
taldea sendotzeko.
Denboraldia arras ongi hasi dute.
Partida erdiak jokatu diren honetan,
taldea sailkapen burua baita. Telefono
bat eman dute, argibideak jasotzeko
eta, nahi izanez gero, futbito taldean
izena emateko: 685 92 99 55.
Bestalde, ahaleginetan aritu badira
ere, futbol 7ko taldeak ez du jarraitze-
rik izan, behar adina jokalaririk ez
zegoelako.

>Kirolak
FRONTENISA

C.D. BERRIOBEITI
I. Frontenis txapelketa
Sixto Ruizek eta Antonio Castillok osaturiko bikoteak mendean hartu zituen Miguel Ángel López
Farea eta Javi García, C.D. Berriobeitik antolatutako I. Frontenis Txapelketaren finalean, zeina jo-
an den urriaren 27an Artikako pilotalekuan jokatu baitzen. Txapeldunek txapel bana jaso zuten,
eta lau lagunentzako afaria Artikako La Buena Vida tabernan, establezimendua txapelketaren la-
guntzailea izan baitzen. 
C.D. Berriobeiti klubak antolatua, lehen frontenis txapelketa urriaren 6an hasi zen eta, guztira, 16
bikote aritu ziren. Baldintza bat jarri zuten txapelketan parte hartzeko: hots, bikotekideetako bat
udalerrian erroldatua egotea. Udala eta Artikako Kontzejua izan ziren laguntzaile; kontzejuak,
esaterako, pilotalekua doan utzi zuen. 
Txapelketaren arrakasta ikusita, antolatzaileek espero dute heldu den urtean bigarren edizioa
egitea. 

>ESKALADA
Nafarroako Bigarren Eskalada Kopa

Rocópolis Aisia eta Eskala Zentroan, Nafarroako II.
Zailtasun Kopa jokatuko da heldu den abenduaren
15ean; eskalada-bideetan sokak paraturik daude, eta
ez da Boulder moldea. Proba goizean jokatuko da eta
kategoria hauetako eskalatzaileek izanen dute parte
hartzeko aukera: SUB-16koek (12 urtetik gorakoek),
SUB-18koek, SUB-20koek eta Absolutukoek, baldin eta
Nafarroako Mendi eta Eskalada Federazioan federa-
tuak badaude. Kategoria bakoitzak bi modalitate
izanen ditu, gizonezkoak eta emakumezkoak, eta
eskalatzaile bakoitzak bi bide eginen ditu.
II. Zailtasun Kopa honetako beste bi probak Antso-
ainen eta Atarrabian jokatu ziren. 


